
Riżultati Prinċipali tal-Kunsill 

Sajd 

Il-Kunsill laħaq qbil politiku dwar l-opportunitajiet tas-sajd għal ċerti stokkijiet ta' ħut fil-Baħar 
Baltiku għall-2015. Il-kwantitajiet ta’ ħut minn stokkijiet speċifiċi li jistgħu jinqabdu jieħdu 
inkunsiderazzjoni l-pariri xjentifiċi u, għall-ewwel darba, id-dispożizzjonijiet introdotti mill-
Politika Komuni tas-Sajd riformata reċentement, bħalma huma l-obbligu tal-ħatt l-art u r-
rendiment massimu sostenibbli (MSY). 

Il-President tal-Kunsill, is-Sur Martina saħaq li "ir-Regolament dwar it-TACs u l-kwoti għall-
Baħar Baltiku huwa l-ewwel li għandu jiġi diskuss wara d-dħul fis-seħħ tal-politika komuni tas-sajd 
(PKS) l-ġdida. Għaldaqstant din issir għodda importanti għall-implimentazzjoni tiegħu, b'kont 
meħud tal-innovazzjonijiet kollha introdotti." 

Barra minn hekk, il-Ministri rrikonoxxew li l-embargo Russu fuq prodotti tas-sajd tal-UE ser 
ikollu konsegwenzi fuq il-ġestjoni ta’ xi wħud minn dawn l-istokkijiet tal-ħut. 

Il-Kunsill kellu wkoll skambju ta' fehmiet dwar il-konsultazzjonijiet annwali bejn l-UE u n-
Norveġja u l-laqgħa annwali tal-ICCAT. 

Agrikoltura 

Il-Kunsill iddiskuta l-impatt u l-implikazzjonijiet tal-projbizzjoni Russa fuq l-importazzjoni ta' 
prodotti agrikoli tal-UE. Il-biċċa l-kbira tal-Istati Membri rrikonoxxew l-adegwatezza tal-miżuri 
ta’ emerġenza tas-suq għas-settur tal-frott u l-ħxejjex u s-settur tal-ħalib deċiżi mill-Kummissjoni. 
Madankollu, fis-settur tal-ħalib, uħud mill-pajjiżi l-aktar milquta appellaw għal miżuri addizzjonali 
biex itaffu t-tnaqqis sinifikanti fil-prezzijiet osservat fis-suq tagħhom. 

Barra minn hekk il-Kunsill: 

– kellu skambju ta’ fehmiet dwar is-sitwazzjoni tad-deni Afrikan tal-ħnieżer (ASF) fl-UE; 

– kellu dibattitu dwar il-kontribut tas-settur agrikolu għar-reviżjoni ta’ nofs it-term tal-
Istrateġija Ewropa 2020. 

Il-Ministri ġew infurmati wkoll dwar kwistjonijiet ta’ kummerċ agrikolu internazzjonali. 

Punti oħra 

Il-Kunsill adotta regolament dwar miżuri ta' promozzjoni għall-prodotti agrikoli wara qbil fl-
ewwel qari mal-Parlament Ewropew. Dan ir-regolament iġedded il-qafas legali għall-promozzjoni 
ta’ prodotti agrikoli tal-UE fis-suq intern u f’pajjiżi terzi fil-kuntest tal-ambjent ferm kompetittiv li 
l-UE qed taffaċċja llum. 

Is-Sur Martina innota li,"Bl-addozzjoni tal-qafas legali l-ġdid dwar azzjonijiet ta’ informazzjoni u 
promozzjoni għall-prodotti agrikoli fis-suq intern u f'pajjiżi terzi, jiena nemmen li lħaqna l-għan li 
ntejbu l-kompetittività tal-agrikoltura fl-UE sabiex tinkiseb ekwità akbar." 

1  Meta dikjarazzjonijiet, konklużjonijiet jew riżoluzzjonijiet ikunu ġew adottati formalment mill-Kunsill, dan 
ikun indikat fl-intestatura tas-suġġett ikkonċernat u t-test jitqiegħed bejn il-virgoletti. 

  Id-dokumenti li r-referenzi tagħhom jingħataw fit-test qegħdin fis-sit tal-Internet tal-Kunsill 
http://www.consilium.europa.eu. 

  Atti adottati b'dikjarazzjonijiet għall-minuti tal-Kunsill li jkunu jistgħu jinħarġu għall-pubbliku huma 
indikati b'asterisk; dawn id-dikjarazzjonijiet qegħdin fuq is-sit tal-Internet tal-Kunsill imsemmi hawn fuq 
jew jistgħu jinkisbu mill-Uffiċċju tal-Istampa. 

PUNTI LI ĠEW DISKUSSI 

SAJD 

Opportunitajiet ta' sajd fil-Baħar Baltiku għall-2015 

Il-Ministri laħqu qbil politiku dwar l-opportunitajiet tas-sajd għal ċerti stokkijiet ta' ħut fil-Baħar 
Baltiku għall-2015. 

Il-Presidenza u diversi Stati Membri indikaw li l-ftehim finali kien possibbli minħabba l-ħidma 
preparatorja li saret fil-livell reġjonali fi ħdan il-forum BALTFISH. 

Dan il-punt ser ikun inkluż, wara l-finalizzazzjoni mill-Ġuristi-Lingwisti, fil-parti "A" tal-aġenda 
għal waħda mil-laqgħat tal-Kunsill li jmiss. 

Il-ftehim jistabbilixxi għall-2015 il-kwantitajiet massimi ta' ħut minn stokkijiet speċifiċi li jistgħu 
jinqabdu fil-Baħar Baltiku (qabdiet totali permissibbli (TACs) u kwoti), kif ukoll il-limiti tal-isforz 
tas-sajd għall-istokkijiet ta' merluzz tal-Baltiku (tiġi limitata l-attività tas-sajd billi jitnaqqas l-għadd 
ta' jiem fuq il-baħar). Il-miżuri proposti ġew stabbiliti b'kont meħud tal-pariri xjentifiċi disponibbli 
u, b'mod partikolari, ir-rapporti mħejjija mill-Kunsill Internazzjonali għall-Esplorazzjoni tal-Baħar 
(ICES) u l-Kumitat Xjentifiku, Tekniku u Ekonomiku għas-Sajd (STECF). 

Ġie introdott obbligu ta’ ħatt l-art għal stokkijiet maqbuda f’ċertu sajd permezz tar-Regolament 
1380/2013 fi ħdan il-qafas tal-politika komuni tas-sajd (PKS) riformata reċentement. Din issir 
applikabbli mill-1 ta’ Jannar 2015 għal ċerti stokkijiet fil-Baħar Baltiku jiġifieri sajd pelaġiku żgħir 
(tal-istokkijiet tal-aringa u tal-laċċa kaħla), is-sajd għas-salamun (l-istokkijiet tas-salamun), u s-sajd 
tal-merluzz (stokkijiet ta’ merluzz), fejn l-ispeċi jiddefinixxu s-sajd. Bl-introduzzjoni tal-obbligu ta’ 
ħatt l-art, l-opportunitajiet tas-sajd proposti ser jirriflettu l-bidla minn ammont żbarkat għal ammont 
maqbud. 

Il-ftehim jikkonċerna primarjament il-qabdiet totali permissibbli (TACs) u l-kwoti tas-sajd għall-
Istati Membri fl-ilmijiet Komunitarji tar-reġjun Baltiku, li l-bidliet ewlenin għalihom – f'termini ta' 
tnaqqis, żieda jew tiġdid tat-TACs kif imqabbel mal-2014 – huma miġburin fil-qosor fit-tabella ta' 
hawn taħt. Fattur importanti li għandu jiġi nnutat hu ż-żieda aktar baxxa b'mod volontarju għall-
aringi (45% minflok il-51% propost mill-Kummissjoni fil-Baltiku tal-Lvant u 15% minflok il-35% 
propost fil-Golf ta' Botnija) u t-tnaqqis volontarju għas-salamun (-10% minflok -8% propost fis-
subdiviżjonijiet III bcd ) u għall-merluzz (-22% minflok -20% propost fil-Baltiku tal-Lvant). 

QABDIET TOTALI PERMISSIBBLI (TACs) KOMUNITARJI FIL-BAĦAR BALTIKU GĦALL-
2015 

    

Proposta tal-
KUMMISSJONI 

Miri tal-
KUMMISSJONI 

Ftehim 
tal-

KUNSILL 
Differenza 
mis-sena 
ta' qabel Isem Latin ŻONI TAS-SAJD ICES TAC fl-

2014 
għall-
2015 2015 TAC 

2015 
    f'tunnellati f'tunnellati f' % f'tunnellati f' % 
    1 2 3 4 5* 

Clupea 
harengus 

Subdiviżjonijiet 30-31 
tal-Baħar Baltiku (Golf 
ta' Botnija) 

137 800 186 534 35% 158 470 15% 

Clupea 
harengus 

Subdiviżjonijiet 22-24 
tal-Baħar Baltiku 

19 754 22 220 12% 22 220 12% 

Clupea 
harengus 

Subdiviżjonijiet 25-27, 
28.2, 29, 32 tal-Baħar 
Baltiku 

112 725 170 185 51% 163 451 45% 

Clupea 
harengus 

Subdiviżjonijiet 28-1 tal-
Baħar Baltiku (Golf ta' 
Riga) 

30 720 38 780 26% 38 780 26% 

Gadus 
morhua 

Subdiviżjonijiet 25-32 
tal-Baħar Baltiku (Lvant) 

65 934 52 747 -20% 51 429 -22% 

Gadus 
morhua 

Subdiviżjonijiet 22-24 
tal-Baħar Baltiku 
(Punent) 

17 037 8 793 -48% 15 900 -7% 

Pleuronectes 
platessa 

Subdiviżjonijiet 22-32 
tal-Baħar Baltiku 

3 409 3 249 -5% 3 409 0% 

Salmo  
salar** 

III bcd, minbarra s-
subdiviżjoni 32 (22-31) 

106 587 97 911 -8% 95 928 -10% 

Salmo  
salar** 

Subdiviżjoni 32 tal-Baħar 
Baltiku 

13 106 10 034 -23% 13 106 0% 

Sprattus 
sprattus III bcd 239 979 199 622 -17% 213 581 -11% 

       

Tifsira: Isem Latin - Isem Malti/ Isem Ingliż/ Isem Franċiż/ Isem Ġermaniż 

Clupea harengus - aringa/ herring/ hareng/ Hering 

Gadus morhua - merluzz/cod/ morue/ Dorsch 

Pleuronectes platessa - barbun tat-tbajja'/plaice/ plie/ Scholle 

Salmo salar - Salamun tal-Atlantiku/ Atlantic salmon/saumon atlantique/ Lachs 

Sprattus sprattus - sardina/sprat/ sprat (esprot)/ Sprotte 

 

                                                 
* % negattiv jindika tnaqqis fit-TAC, % pożittiv jindika żieda fit-TAC u 0% ifisser tiġdid tat-

TAC 
** Qabda Permissibbli bħala għadd ta' individwi 

Barra minn hekk, il-ftehim jipprevedi tiġdid tal-limiti tal-isforz tas-sajd li jindika n-numru ta’ jiem 
fuq il-baħar għas-sajd tal-merluzz (jiġifieri 147 jum għall-Baltiku tal-Punent u 146 jum għall-
Baltiku tal-Lvant). 

Bil-għan li jiġu ssimplifikati u ċċarati d-deċiżjonijiet annwali dwar it-TAC u l-kwoti, l-
opportunitajiet tas-sajd fil-Baħar Baltiku ilhom mill-2006 li ġew stabbiliti permezz ta' regolament 
separat. 

Dan is-sajd għandu jkun miftuħ fl-1 ta' Jannar 2015. 

Skont l-Artikolu 43(3) tat-Trattat ta' Lisbona, hija r-responsabbiltà tal-Kunsill li jadotta miżuri dwar 
l-istabbiliment u l-allokazzjoni ta' opportunitajiet tas-sajd fi ħdan il-qafas tal-politika komuni tas-
sajd. Il-parteċipazzjoni tal-Parlament Ewropew u l-opinjoni tal-Kumitat Ekonomiku u Soċjali 
mhumiex għalhekk meħtieġa għal din l-ispeċje. 

UE/Norveġja: konsultazzjonijiet annwali għall-2015 

Il-Kunsill kellu skambju ta' fehmiet dwar il-konsultazzjonijiet annwali bejn l-UE u n-Norveġja 
skont il-ftehim bilaterali tagħhom dwar is-sajd. L-ewwel ċiklu ta' konsultazzjonijiet ser isir mis-17 
sal-21 ta' Novembru f'Bergen (in-Norveġja) u t-tieni ċiklu ser isir mill-1 sal-5 ta' Diċembru 
f'Clonakilty (l-Irlanda). 

Il-biċċa l-kbira tad-delegazzjonijiet għarfu kemm hu utli dan il-ftehim man-Norveġja iżda jippreferu 
approċċ kawt mill-UE fir-rigward tat-TACs u miżuri oħra assoċjati għall-istokkijiet komuni ewlenin 
ġestiti b'mod konġunt fil-Baħar tat-Tramuntana. Huma jirrakkomandaw ukoll approċċ kawt għall-
istokkijiet l-oħrajn li forsi ta' min wieħed jidentifika u juża għall-iskambju reċiproku tal-kwoti. 

F’dan ir-rigward, diversi delegazzjonijiet qablu li l-ftehim man-Norveġja u l-Gżejjer Faeroe dwar il-
kwistjoni tal-kavalli ser jiffaċilita n-negozjati. 

Din is-sena l-punti prinċipali għall-konsultazzjonijiet huma: 

– arranġamenti dettaljati rigward il-ġestjoni għas-seba' stokkijiet ta' ħut ġestiti b'mod 
konġunt fil-Baħar tat-Tramuntana (bakkaljaw, merluzz tal-linja sewda, barbun tat-tbajja', 
merlangu, aringi, kavalli u merluzz tal-Pjattaforma Nordika) u Skagerrak (bakkaljaw, 
merluzz tal-linja sewda, merlangu, barbun tat-tbajja', gambli, aringi u laċċa kaħla) b'mod 
partikolari li jinkludu  l-istabbiliment tat-TACs u l-kwoti għall-partijiet rispettivi, 
f'konformità mal-pjani ta' ġestjoni għal perijodu fit-tul u l-arranġamenti maqbula dwar il-
kondiviżjoni; 

– aġġustamenti possibbli għall-pjani ta' ġestjoni fit-tul għall-istokkijiet tal-Baħar tat-
Tramuntana ta' merluzz tal-linja sewda u aringi fid-dawl tal-parir il-ġdid tal-ICES; u 

– l-iskambju ta' possibbiltajiet reċiproċi ta' sajd sabiex, fost oħrajn, jippermetti li jitkomplew 
għadd ta' operazzjonijiet tas-sajd li huma importanti għas-sajjieda taż-żewġ partijiet, 
inklużi l-opportunitajiet ta' sajd għall-merluzz Artiku-Norveġiż fl-ilmijiet Norveġiżi, kif 
ukoll miżuri oħrajn ta' interess reċiproku rigward is-sajd. 

Il-ftehim bilaterali tal-1980 dwar is-sajd bejn il-KE u n-Norveġja jkopri stokkijiet konġunti fil-
Baħar tat-Tramuntana, bi wħud ġestiti b'mod konġunt u oħrajn le. It-TACs annwali jiġu stabbiliti 
mill-UE u n-Norveġja flimkien għall-istokkijiet komuni li huma ġestiti b'mod konġunt. Hemm pjani 
ta' ġestjoni konġunta għal perijodu fit-tul għall-merluzz, il-bakkaljaw, l-aringi u l-merlangu u 
prinċipji bażiċi għal ġestjoni għal perijodu fit-tul għall-barbun tat-tbajja'. F'Jannar 2010, ġie konkluż 
ftehim ta' għaxar snin man-Norveġja dwar il-kavalli, inkluż l-aċċess reċiproku fil-Baħar tat-
Tramuntana. Dan il-ftehim jiddependi minn ftehim bilaterali ġenerali sodisfaċenti. Jeħtieġ li l-
iskambju reċiproku tal-kwoti jkun ekwilibrat b'mod ġenerali fil-ftehim kollu. 

Laqgħa annwali tal-ICCAT 

Il-Ministri kellhom skambju ta' fehmiet dwar il-laqgħa speċjali tal-Kummissjoni Internazzjonali 
għall-Konservazzjoni tat-Tonn tal-Atlantiku (ICCAT) mill-10 sas-17 ta' Novembru 2014 f'Ġenova 
(l-Italja). Din kienet opportunità fil-livell tal-Kunsill biex tiġi pprovduta gwida għat-tħejjija tal-
pożizzjonijiet tal-UE għal-laqgħa tal-ICCAT. 

Xi Stati Membri indikaw li l-aġġornament tal-valutazzjoni xjentifika tal-istokk għat-tonn tal-lvant 
ippreżentata bil-għan li titħejja l-laqgħa annwali tal-ICCAT ikkonferma li l-miżuri imposti fuq is-
sajjieda għal bosta snin kienu ġew implimentati tajjeb u wrew irkupru tal-istokk tat-tonn. Huma 
talbu li l-qabda totali permissibbli (TAC) għal din is-sena tiżdied filwaqt li Stati Membri oħra kienu 
favur li jinżamm approċċ kawt, minħabba l-inċertezzi fl-opinjoni xjentifika. 

Fit-8 ta' Lulju 2014, il-Kunsill adotta deċiżjoni dwar il-pożizzjoni li għandha tiġi adottata, f'isem l-
Unjoni Ewropea, fl-ICCAT. Dan il-"mandat ġenerali" japplika għal-laqgħat annwali u speċjali tal-
ICCAT mill-2014 sal-2019, jistabbilixxi l-prinċipji għall-pożizzjoni tal-UE u jistabbilixxi l-proċess 
rigward l-ispeċifikazzjoni minn sena għal sena tal-pożizzjoni tal-UE li għandha tittieħed fl-ICCAT. 

Fl-2006 l-ICCAT adottat pjan ta' rkupru fuq 15-il sena għat-tonn tal-Lvant. Sussegwentement, il-
pjan ġie mmodifikat fl-2008, l-2009 u l-2010, u ġie rivedut b'mod konsiderevoli fl-2012. L-aktar 
reviżjoni reċenti, minbarra l-kwistjonijiet ta' kontroll, kienet rigward il-qabda totali permissibbli 
(TAC) għall-2013 u lil hinn, li ġiet stabbilita għal 13 400 tunnellata b'applikazzjoni tal-kodiċi 
stabbilit ta' distribuzzjoni tal-kwoti. Fil-laqgħa annwali tal-2013 it-TAC inżammet 13 400 
tunnellata, iżda ġiet introdotta aktar flessibbiltà għas-sajd tat-tonn f'ilmijiet kostali li mhumiex 
riproduttivi. 

Fil-laqgħa tal-2013, l-UE ma opponietx it-tiġdid tat-TAC għat-tonn tal-punent, għalkemm tkellmet 
favur li din titnaqqas. 

Fl-2013, il-proposti tal-UE rigward il-konservazzjoni tal-pixxiplamtu u tal-pixxitondu ma ġewx 
adottati, u lanqas ma ġiet adottata l-projbizzjoni tat-tneħħija tax-xewka tal-klieb il-baħar fuq il-
baħar. Diversi proposti, madankollu, huma mistennija li jerġgħu jitressqu fl-2014. 

L-ICCAT hi responsabbli għall-konservazzjoni tat-tonn u għall-ispeċi simili għat-tonn fl-Oċean 
Atlantiku u l-ibħra ta' madwaru inkluż il-Baħar Mediterran. L-ICCAT hija b'hekk responsabbli 
għall-ġestjoni ta’ speċijiet li jinkludu t-tonn, il-pixxispad u t-tonn tropikali. L-organizzazzjoni 
twaqqfet fl-1969 u għandha 49 parti kontraenti, inklużi l-UE, ir-Renju Unit u Franza (l-aħħar tnejn 
minħabba t-territorji extra-Ewropej tagħhom). Il-laqgħa annwali tal-ICCAT hija marbuta mill-qrib 
mal-ġestjoni tal-istokkijiet tat-tonn, li għandha implikazzjonijiet finanzjarji sinifikanti għall-flotot 
tas-sajd tat-tonn Ewropej u l-azjendi għat-tismin tat-tonn. 

AGRIKOLTURA 

Reviżjoni ta' nofs it-term tal-istrateġija Ewropa 2020 

Il-Kunsill kellu dibattitu politiku dwar il-kontribut tas-settur agrikolu għar-reviżjoni ta’ nofs it-term 
tal-Istrateġija Ewropa 2020 (13836/14). 

Bosta ministri huma kunfidenti li l-miri stabbiliti mill-Istrateġija Ewropa 2020 huma rilevanti ħafna 
llum u l-implimentazzjoni tal-Istrateġija hija essenzjali għall-impjiegi u t-tkabbir fis-snin li ġejjin. 
Madankollu huma rrikonoxxew li l-progress għall-ilħuq tal-miri għall-impjiegi, ir-riċerka u l-
iżvilupp u t-tnaqqis tal-faqar baqa’ lura, u ssottolinjaw l-importanza ta' sforzi addizzjonali f’dawn l-
oqsma. Diversi delegazzjonijiet issottolinjaw li r-rakkomandazzjonijiet li tħejjew fil-livell tal-UE 
għandhom joffru aktar flessibbiltà biex l-Istati Membri jkunu jistgħu jimplimentaw il-miżuri skont 
is-sitwazzjoni nazzjonali speċifika tagħhom. 

Il-biċċa l-kbira tal-Ministri enfasizzaw l-importanza tal-agrikoltura u s-settur agroalimentari għall-
kontribut lejn l-Istrateġija Ewropa 2020. Ħafna nnotaw li l-politika agrikola komuni (PAK) 
riformata reċentement toffri qafas f’konformità mal-miri stabbiliti mill-Istrateġija Ewropa 2020. 
Għandu jingħata aktar żmien biex ikunu jistgħu jiġu implimentati l-miżuri l-ġodda u biex isiru 
effettivi, qabel ma l-kontribut tal-PAK il-ġdida għall-istrateġija ikun jista' jiġi evalwat aktar. Il-
programm Sħubija Ewropea għall-Innovazzjoni fl-agrikoltura ssemma ta’ spiss biex ikun espress il-
potenzjal għat-titjib tar-riċerka u l-iżvilupp fl-agrikoltura. 

Il-PAK il-ġdida, b’mod partikolari permezz ta' miżuri għall-iżvilupp rurali, ser tikkontribwixxi 
b'mod sinifikanti sabiex tintlaħaq il-mira tal-Ewropa 2020 fir-rigward tal-impjiegi permezz ta’ 
azzjonijiet immirati għaż-żamma ta’ impjiegi f’żoni rurali u għat-titjib tal-attrattività ta’ dawn iż-
żoni, b’mod aktar speċifiku għaż-żgħażagħ. 

Il-Presidenza ser twassal l-eżitu tad-diskussjoni tal-Ministri lill-Kunsill Affarijiet Ġenerali 
f'Diċembru sabiex dan ikun jista' jħejji l-Kunsill Ewropew ta' Diċembru. 

L-Ewropa 2020 hija l-istrateġija tal-UE għat-tkabbir u l-impjiegi tul għaxar snin li tnediet fl-2010 
biex tinegħleb il-kriżi ekonomika tal-ekonomiji Ewropej. L-Ewropa 2020 hija maħsuba biex 
tindirizza n-nuqqasijiet tal-mudell ta’ tkabbir Ewropew u toħloq il-kondizzjonijiet għal tkabbir 
intelliġenti, sostenibbli u inklużiv. 

http://register.consilium.europa.eu/doc/srv?l=MT&f=ST%2013836%202014%20INIT

Ġew stabbiliti ħames miri ewlenin li l-UE għandha tikseb sa tmiem l-2020. Dawn ikopru l-impjiegi, 
ir-riċerka u l-iżvilupp, il-klima/l-enerġija, l-edukazzjoni, u l-inklużjoni soċjali u t-tnaqqis tal-faqar. 
L-għanijiet tal-istrateġija huma appoġġati wkoll minn seba’ "inizjattivi ewlenin" li jipprovdu qafas 
li permezz tiegħu l-UE u l-awtoritajiet nazzjonali jsaħħu l-isforzi tagħhom b'mod reċiproku f’oqsma 
li jappoġġaw il-prijoritajiet tal-Ewropa 2020 bħall-innovazzjoni, l-ekonomija diġitali, l-impjiegi, iż-
żgħażagħ, il-politika industrijali, il-faqar, u l-effiċjenza tar-riżorsi. 

Lievi oħra tal-UE, bħalma hu s-suq uniku Ewropew, il-baġit tal-UE u l-aġenda esterna tal-UE wkoll 
jikkontribwixxu għall-kisba tal-għanijiet tal-istrateġija Ewropa 2020. L-Istrateġija Ewropa 2020 hi 
implimentata u sorveljata fil-kuntest tas-Semestru Ewropew, iċ-ċiklu ta’ kull sena ta' koordinazzjoni 
tal-politiki ekonomiċi u baġitarji. 

F’Marzu 2014, il-Kummissjoni ppubblikat Komunikazzjoni li tagħti rendikont tal-Istrateġija 
Ewropa 2020, erba’ snin wara t-tnedija tagħha. F’Mejju 2014, tnediet konsultazzjoni pubblika li 
tikkontribwixxi għar-reviżjoni ta’ nofs it-term tal-Istrateġija Ewropa 2020 u din hija miftuħa sal-31 
ta' Ottubru 2014. 

Kwistjonijiet ta' kummerċ agrikolu internazzjonali 

Il-Ministri ngħataw informazzjoni mill-Kummissjoni dwar is-sitwazzjoni attwali tal-kwistjonijiet ta' 
kummerċ agrikolu internazzjonali. 

Rigward l-aġenda tad-WTO wara Bali, l-għan huwa li jiġi ffinalizzat il-programm ta’ ħidma ta’ 
wara Bali sa tmiem is-sena, iżda minħabba li l-Indja rrifjutat li tapprova l-protokoll dwar il-
faċilitazzjoni tal-kummerċ, il-ħidma issa ttardjat. Il-Kunsill Ġenerali tad-WTO ser jiltaqa’ fil-21 ta’ 
Ottubru fejn id-diskussjoni ser tkompli dwar kif jista’ jissolva l-impass. 

L-UE u l-Kanada ffinalizzaw il-Ftehim Ekonomiku u Kummerċjali Komprensiv (CETA) reċiproku 
fi tmiem Settembru. 

Rigward in-negozjati dwar is-Sħubija Trans-Atlantika ta’ Kummerċ u ta’ Investiment (TTIP), is-7 
ċiklu ta’ negozjati ġie konkluż fit-3 ta’ Ottubru 2014. Minkejja l-progress f'dan iċ-ċiklu, għad hemm 
xogħol xi jsir. L-iskedar għaċ-ċiklu li jmiss mhux ċar, minħabba l-isfidi fil-livell politiku u pubbliku 
fuq iż-żewġ naħat. 

Bosta membri tal-Kunsill indikaw il-ħtieġa għal ftehimiet internazzjonali bbilanċjati rigward l-
agrikoltura. Diversi Ministri nnotaw li n-negozjati għandhom jiffokaw fuq it-tneħħija ta’ ostakoli 
non-tariffarji. Barra minn hekk huma qiesu li kwistjonijiet bħall-protezzjoni tal-indikazzjonijiet 
ġeografiċi, is-sikurezza tal-ikel u l-istandards tal-benessri tal-annimali kkostitwixxu elementi 
deċiżivi li kkaratterizzaw l-ispeċifiċità tal-agrikoltura tal-UE. Xi Stati Membri fakkru fl-importanza 
ta’ negozjati kummerċjali internazzjonali sabiex jinstabu swieq alternattivi għall-prodotti agrikoli 
tal-UE wara l-introduzzjoni tal-projbizzjoni Russa. 

Id-deni Afrikan tal-ħnieżer 

Il-Kunsill kellu skambju ta’ fehmiet dwar is-sitwazzjoni tad-deni Afrikan tal-ħnieżer (ASF) fl-UE. 

Diversi Ministri enfasizzaw ir-riskju li l-marda tinxtered aktar fl-UE. Għalhekk, huma appoġġaw 
lill-Istati Membri direttament milquta mill-marda li talbu li l-Kummissjoni: 

– tikkoordina l-miżuri veterinarji u sanitarji tal-UE biex jinqered l-ASF u jiġi evitat li dan 
jinxtered fit-territorji tal-UE li għadhom mhumiex milqutin; 

– tiżgura li l-parteċipazzjoni tal-UE tista' tkopri l-biċċa l-kbira tal-ispejjeż għall-prevenzjoni, 
il-kontroll u l-qerda tal-marda fil-qafas tal-kontribuzzjoni finanzjarja tal-UE, inklużi l-
ispejjeż ta’ teħid ta’ kampjuni u testijiet tal-laboratorju; 

– tivvaluta l-possibbiltà li jiġu rimborżati l-ispejjeż tal-miżuri veterinarji u sanitarji applikati 
sabiex jinqerdu t-tifqigħat tal-ASF (eż. il-qtil u l-qerda tal-ħnieżer, l-għalf, l-addittivi tal-
għalf, il-materjal tal-għalf, il-mediċini, id-diżinfettar, eċċ.). 

Il-Kummissjoni kkonfermat li l-kondizzjonijiet tal-UE biex tikkontribwixxi f'rata ta' 75 % għal 
miżuri veterinarji fl-Istati Membri direttament milquta mill-marda ġew sodisfatti u wriet li lesta li 
tilqa' aktar miżuri ġodda. 

L-ASF hija marda serja tal-ħnieżer b'konsegwenzi ekonomiċi gravi. L-ASF ġiet osservata l-ewwel 
fl-UE fil-Litwanja fil-bidu tal-2014. Minkejja miżuri veterinarji u sanitarji stretti adottati biex 
jikkontrollawha, il-marda nfirxet aktar lejn il-Polonja, il-Latvja u l-Estonja, li kkawżat telf kbir 
għall-bdiewa u l-operaturi involuti fil-kummerċ tal-ħnieżer u l-prodotti tal-ħnieżer. Il-marda tidher 
li ġiet introdotta mill-Federazzjoni Russa u possibbilment mill-Bjelorussja, fejn kienet preżenti għal 
diversi snin, u fejn l-awtoritajiet sanitarji rilevanti ma rnexxilhomx jeqirduha jew jevitaw aktar 
tixrid tagħha. 

Affarijiet oħra 

– Projbizzjoni Russa fuq il-prodotti agrikoli tal-UE 

Il-Ministri llum iddiskutew l-impatt u l-implikazzjonijiet tal-projbizzjoni Russa fuq l-
importazzjonijiet ta’ prodotti agrikoli tal-UE fis-seħħ minn kmieni f'Awwissu ta’ din is-sena. Dan 
isegwi mid-diskussjoni li saret matul il-Kunsill Agrikoltura straordinarju organizzat fil-5 ta’ 
Settembru mill-Presidenza Taljana. 

F’dan ir-rigward, fuq talba tad-delegazzjoni Pollakka, il-Kunsill iddiskuta l-possibbiltà ta’ miżuri 
addizzjonali għall-appoġġ tas-suq tal-ħalib milqut mill-projbizzjoni Russa fuq il-prodotti agrikoli 
tal-UE. Il-Polonja tqis li miżuri bħall-introduzzjoni ta’ rifużjonijiet fuq l-esportazzjoni u ż-żieda tal-
prezzijiet ta’ intervent jistgħu jtaffu l-waqgħa fil-prezzijiet osservata fis-suq tal-ħalib tal-Istati 
Membri l-aktar milquta mill-projbizzjoni. (13707/14). 

L-Estonja, il-Finlandja, il-Latvja u l-Litwanja talbu għal miżuri ta’ appoġġ dirett għall-bdiewa tal-
prodotti tal-ħalib tagħhom li ġarrbu tnaqqis drastiku fil-prezzijiet tal-ħalib wara l-projbizzjoni 
Russa. Il-biċċa l-kbira tal-ministri rrikonoxxew il-ħtieġa għal solidarjetà tal-UE lejn l-Istati Membri 
l-aktar affettwati fir-rigward tas-settur tal-prodotti tal-ħalib u l-Kummissjoni wriet ir-rieda tagħha li 
tikkunsidra tali appoġġ dirett. Madankollu, xi ministri talbu għal aktar informazzjoni dwar il-
kumpensi fil-mira previsti mill-Kummissjoni. Oħrajn insistew fuq numru ta’ kondizzjonijiet li 
għandhom jintleħqu u/jew oħrajn ġibdu l-attenzjoni lejn id-diffikultajiet finanzjarji marbuta ma’ 
miżuri ġodda possibbli. Id-diskussjoni dwar kumpensi mmirati possibbli għall-produtturi tal-ħalib 
fl-Istati Baltiċi u l-Finlandja ser tkompli abbażi ta’ aktar informazzjoni dettaljata li għandha tingħata 
mill-Kummissjoni. 

Xi Stati Membri ġibdu wkoll l-attenzjoni għall-fatt li l-miżuri ta’ emerġenza bħala appoġġ għas-
settur tal-frott u l-ħaxix li ġew deċiżi ftit wara l-projbizzjoni Russa kienu insuffiċjenti biex jittaffew 
id-diffikultajiet serji li ltaqgħu magħhom il-produtturi tagħhom. 

Fis-7 ta’ Awwissu, il-Federazzjoni Russa introduċiet projbizzjoni ta’ sena fuq l-importazzjoni fuq 
għadd ta’ prodotti agrikoli, materja prima u oġġetti tal-ikel li joriġinaw mill-Unjoni Ewropea bħala 
kontromiżura għas-sanzjonijiet imposti fuq ir-Russja minħabba s-sitwazzjoni fl-Ukraina. Il-lista ta’ 
prodotti pprojbiti ġiet kemxejn modifikata fl-20 ta’ Awwissu. Din tinkludi laħam, ħut u krustaċji, 
ħalib u prodotti tal-ħalib, frott u ħaxix, zalzett u prodotti tal-ikel jew prodotti lesti. F’Awwissu u 
Settembru, il-Kummissjoni ħadet miżuri ta’ emerġenza għall-frott u l-ħaxix. Ġew adottati ukoll 
miżuri tas-suq għas-settur tal-ħalib fil-bidu ta’ Settembru. 

– In-negozjati tal-Kunsill Internazzjonali taż-Żebbuġ 

Il-Kunsill kien infurmat mill-Kummissjoni dwar is-sitwazzjoni attwali dwar in-negozjati tal-Kunsill 
Internazzjonali taż-Żebbuġ għal ftehim ġdid li jissostitwixxi l-ftehim tal-2005 (14004/14). Il-
Ministri esprimew tħassib dwar id-dewmien tal-Kunsill Internazzjonali taż-Żebbuġ fl-adozzjoni tal-
ftehim attwali ta’ sena hekk kif qed jistennew il-konklużjoni tan-negozjati għal ftehim ġdid. 

Xi Stati Membri appoġġaw lill-Kummissjoni fit-talba tagħha għal estensjoni b’sena tal-ftehim 
attwali. 

http://register.consilium.europa.eu/pdf/en/14/st13/st13707.en14.pdf
http://register.consilium.europa.eu/pdf/en/14/st14/st14004.en14.pdf

Il-ftehim internazzjonali tal-2005 kien ġie innegozjat taħt l-awspiċi tal-Konferenza tan-Nazzjonijiet 
Uniti dwar il-Kummerċ u l-Iżvilupp (UNCTAD) u huwa amministrat mill-IOC. Il-ftehim attwali 
daħal fis-seħħ fl-1 ta’ Jannar 2006 u ser jiskadi fil-31 ta’ Diċembru 2014 sakemm l-IOC ma 
jiddeċidix mod ieħor. Ftehim ġdid ilu qed jiġi diskuss fi ħdan l-IOC mill-2013 iżda mhux ser jiġi 
konkluż qabel l-iskadenza tal-ftehim tal-2005. 

Għal din ir-raġuni, fil-15 ta’ Settembru ta’ din is-sena, il-Kunsill ta mandat lill-Kummissjoni biex 
titlob estensjoni ta’ sena tal-ftehim eżistenti (ara “Affarijiet oħra”). It-Turkija bħalissa qed 
tippresjedi l-Kunsill Internazzjonali taż-Żebbuġ. 

L-IOC ġie stabbilit fl-1959 biex jamministra s-sensiela ta' ftehimiet internazzjonali dwar prodotti 
bażiċi konklużi tul dawn l-aħħar ħamsin sena għad-difiża u l-promozzjoni tal-kultivazzjoni taż-
żebbuġ, iż-żejt taż-żebbuġa u ż-żebbuġ għall-ikel. L-UE (irrappreżentata mill-Kummissjoni) u 16-il 
pajjiż (l-Albanija, l-Alġerija, l-Arġentina, l-Eġittu, l-Iran, l-Iraq, l-Iżrael, il-Ġordan, il-Libanu, il-
Libja, il-Montenegro, il-Marokk, is-Sirja, it-Tuneżija, it-Turkija u l-Urugwaj) huma membri tal-IOC 

– Projbizzjoni Russa fuq il-prodotti tas-sajd tal-UE 

Il-Ministri ġew infurmati mill-Kummissjoni dwar il-konsegwenzi tal-projbizzjoni Russa għall-
prodotti tas-sajd tal-UE u kif l-aħjar li jirreaġixxu għaliha. 

Xi delegazzjonijiet ġibdu l-attenzjoni għall-fatt li l-projbizzjoni Russa fuq l-importazzjonijiet kellha 
wkoll riperkussjonijiet qawwija fuq is-sajd tal-UE, b’mod partikolari fuq l-industriji pelaġiċi. 

F’dan ir-rigward, il-Kummissjoni semmiet soluzzjonijiet possibbli, bħall-użu ta’ għajnuna għall-
ħżin, l-għajnuna għal waqfien temporanju, u l-għajnuna mill-Istat. 

Barra minn hekk, ġiet finalment proposta l-possibbiltà li parti mill-kwota ta’ din is-sena tiġi 
ttrasferita għall-2015 (25 %) għal ċertu sajd pelaġiku fil-forma ta’ dispożizzjonijiet tal-banek fi 
ħdan il-qafas tal-ftehim dwar it-TACs u l-kwoti tal-Baltiku (ara hawn fuq). 

– Azzjonijiet Russi kontra bastiment tas-sajd tal-UE 

Id-delegazzjoni Litwana infurmat lill-Kunsill dwar l-azzjonijiet reċenti li r-Russja ħadet kontra 
bastiment tas-sajd fil-Baħar ta' Barents. 

Diversi Stati Membri appoġġaw l-appell mill-awtoritajiet Litwani għall-ħelsien immedjat tal-
bastiment mill-awtoritajiet Russi. 

Fit-18 ta’ Settembru 2014, il-bastiment tas-sajd Litwan "Juros Vilkas" twaqqaf mir-Russja waqt li 
kien fl-ilmijiet internazzjonali fil-Baħar ta' Barents u mbagħad ġie rmunkat fil-port ta’ Murmansk. 
L-ekwipaġġ inżamm sat-22 ta' Settembru 2014; il-bastiment għadu miżmum mill-awtoritajiet Russi. 
Inċidentalment, il-bastiment kien ġewwa l-ilmijiet Russi għal madwar siegħa fit-8 ta’ Settembru 
2014. Inċident ieħor simili li jinvolvi bastiment Litwan ieħor seħħ ukoll reċentement. 

PUNTI OĦRAJN LI ĠEW APPROVATI 

AGRIKOLTURA 

Miżuri ta' promozzjoni għal prodotti agrikoli 

Il-Kunsill adotta regolament dwar azzjonijiet ta’ informazzjoni u ta' promozzjoni għall-prodotti 
agrikoli fis-suq intern u f'pajjiżi terzi (PE-CONS 90/14) wara qbil fl-ewwel qari mal-Parlament 
Ewropew. Id-delegazzjoni tar-Renju Unit, tal-Pajjiżi l-Baxxi u tal-Isvezja vvutaw kontra. 

Dan ir-regolament iġedded il-qafas legali għall-promozzjoni tal-prodotti agrikoli Ewropej fis-suq 
intern u f’pajjiżi terzi fil-kuntest tal-ambjent ferm kompetittiv li l-UE qed tiffaċċja llum. 

Dan jipprovdi qafas biex jistabbilixxi l-prijoritajiet strateġiċi u titħeġġeġ il-promozzjoni fi swieq 
ġodda, bħal f’pajjiżi terzi. Barra minn hekk, peress li l-Politika Agrikola Komuni (PAK) riformata, 
li ser tidħol fis-seħħ fl-1 ta’ Jannar 2015 tħeġġeġ lill-bdiewa jorganizzaw ruħhom, l-iskema l-ġdida 
ta’ promozzjoni ser tinfetaħ għal benefiċjarji ġodda, bħal organizzazzjonijiet tal-produtturi. Ir-
Regolament jipprevedi wkoll opportunitajiet ġodda ta’ promozzjoni, billi jissemmew l-oriġini tal-
prodotti jew marki kummerċjali taħt ċerti kundizzjonijiet. 

Għal aktar informazzjoni, ara d-dokument 14136/14. 

Kontrolli tal-Istati Membri tan-nefqa fl-agrikoltura 

Il-Kunsill adotta konklużjonijiet dwar ir-rapport speċjali tal-Qorti Ewropea tal-Awdituri bit-titlu “L-
affidabbiltà tar-riżultati tal-kontrolli mill-Istati Membri tal-infiq agrikolu”, kif stabbilit fid-dok. 
13616/14. 

Użu ta’ prodotti sekondarji mill-annimali f’fertilizzanti organiċi 

Il-Kunsill iddeċieda li ma jopponix l-adozzjoni ta' regolament tal-Kummissjoni li jemenda r-
Regolament 142/2011 li jimplimenta r-Regolament 1069/2009 li jistabbilixxi regoli tas-saħħa li 
jirrigwardaw prodotti sekondarji tal-annimali jew derivati minnhom mhux maħsuba għall-konsum 
mill-bniedem u li jimplimenta d-Direttiva 97/78/KE li tistabbilixxi l-prinċipji li jirregolaw l-
organizzazzjoni tal-verifiki veterinarji fuq prodotti li jidħlu fil-Komunità minn pajjiżi terzi skont dik 
id-Direttiva (13239/14). 

http://register.consilium.europa.eu/pdf/en/14/pe00/pe00090.mt14.pdf
http://www.consilium.europa.eu/uedocs/cms_Data/docs/pressdata/en/agricult/145073.pdf
http://register.consilium.europa.eu/doc/srv?l=MT&f=ST%2013616%202014%20INIT
http://register.consilium.europa.eu/doc/srv?l=MT&f=ST%2013239%202014%20INIT

Ir-Regolament 1069/2009 jistabbilixxi regoli tas-saħħa pubblika u tal-annimali għal prodotti sekondarji 
tal-annimali u prodotti derivati minnhom sabiex jiġu evitati u mminimizzati r-riskji għas-saħħa pubblika 
u s-saħħa tal-annimali li jirriżultaw minn dawn il-prodotti. Ir-Regolament 142/20111 jistabbilixxi regoli 
ta’ implimentazzjoni għar-Regolament 1069/2009, inklużi regoli dwar l-adozzjoni ta’ metodi alternattivi 
ta’ użu jew rimi ta’ prodotti sekondarji tal-annimali jew prodotti derivati u r-rekwiżiti għat-tqegħid fis-
suq ta’ fertilizzanti organiċi u ta’ ċerti prodotti sekondarji tal-annimali oħra. 

Ir-Regolament delegat jestendi l-kondizzjonijiet transitorji attwali skont liema fertilizzanti organiċi, 
prodotti li jtejbu l-ħamrija u mezzi oħra ta’ tkabbir li fihom partijiet minn prodotti sekondarji tal-
annimali jistgħu jiġu eżentati mill-proċedura ta’ reġistrazzjoni jew mill-verifiki li normalment japplikaw 
għal dawk il-prodotti. 

Dan ir-regolament tal-Kummissjoni huwa soġġett għall-proċedura regolatorja bi skrutinju. Dan ifisser li 
issa li l-Kunsill ta l-kunsens tiegħu, il-Kummissjoni tista' tadotta r-Regolament, dment li l-Parlament 
Ewropew ma joġġezzjonax. 

Ftehim internazzjonali dwar iż-żejt taż-żebbuġa — Pożizzjoni tal-UE 

Fil-15 ta’ Settembru 2014, il-Kunsill adotta permezz ta’ proċedura bil-miktub deċiżjoni dwar il-
pożizzjoni li għandha tiġi adottata f’isem l-UE fi ħdan il-Kunsill tal-Membri tal-Kunsill Internazzjonali 
taż-Żebbuġ (IOC) dwar l-estensjoni tal-ftehim internazzjonali tal-2005 dwar iż-żejt taż-żebbuġa u ż-
żebbuġ tal-mejda (11912/14). 

F’din id-deċiżjoni, il-Kunsill jagħti mandat lill-Kummissjoni biex titlob estensjoni ta’ sena tal-ftehim 
eżistenti filwaqt li tistenna l-konklużjoni ta’ ftehim ġdid (Ara hawn fuq: negozjati tal-Kunsill 
Internazzjonali taż-Żebbuġ) 

POLITIKA KUMMERĊJALI 

Ftehim mal-Kolombja u l-Perù — Adeżjoni tal-Kroazja 

Il-Kunsill adotta deċiżjoni li tapprova l-iffirmar u l-applikazzjoni proviżorja ta' protokoll addizzjonali 
għall-ftehim kummerċjali tal-UE mal-Kolombja u l-Perù, b'kont meħud tal-adeżjoni tal-Kroazja mal-UE 
(13806/14 + 12592/14 + 12594/14 + 12595/14 + 12595/14 COR 1 + 12595/14 COR 2). 

Ftehim tad-WTO dwar l-akkwist pubbliku mill-gvern: Il-Montenegro u New Zealand 

Il-Kunsill iddeċieda li japprova l-adeżjoni tal-Montenegro u New Zealand għall-ftehim rivedut tad-
WTO dwar l-akkwist pubbliku mill-gvern. 

Iż-żewġ deċiżjonijiet tal-Kunsill jistabbilixxu l-pożizzjoni tal-UE fi ħdan il-kumitat dwar l-akkwist 
pubbliku mill-gvern rigward l-adeżjoni tal-Montenegro u New Zealand, soġġett għal termini speċifiċi 
stipulati fl-annessi għad-deċiżjonijiet. 

                                                 
1 ĠU L 54, 26.2.2011, p. 1. 

http://register.consilium.europa.eu/pdf/mt/14/st11/st11912.mt14.pdf
http://register.consilium.europa.eu/pdf/en/14/st13/st13806.mt14.pdf
http://register.consilium.europa.eu/pdf/en/14/st12/st12592.mt14.pdf
http://register.consilium.europa.eu/pdf/en/14/st12/st12594.mt14.pdf
http://register.consilium.europa.eu/pdf/en/14/st12/st12595.mt14.pdf
http://register.consilium.europa.eu/pdf/en/14/st12/st12595-co01.mt14.pdf
http://register.consilium.europa.eu/pdf/en/14/st12/st12595-co02.en14.pdf

TRASPORT 

Trasport intern ta’ oġġetti perikolużi 

Il-Kunsill iddeċieda li ma jopponix l-adozzjoni mill-Kummissjoni ta' direttiva li tallinja r-regoli tal-
UE dwar it-trasport intern ta' oġġetti perikolużi mal-emendi għal ftehimiet internazzjonali rilevanti 
(13608/14 + ADD 1). 

L-Istati Membri ser ikollhom jikkonvertu dak l-aġġornament f'liġi nazzjonali sa tmiem Ġunju 2015. 

L-abbozz ta' direttiva, li temenda l-annessi għad-Direttiva 2008/68 dwar it-trasport intern ta’ oġġetti 
perikolużi, huwa soġġett għall-proċedura regolatorja bi skrutinju. Dan ifisser li, issa li l-Kunsill ta l-
kunsens tiegħu, il-Kummissjoni tista' tadottah, dment li l-Parlament Ewropew ma joġġezzjonax. 

 

http://register.consilium.europa.eu/pdf/en/14/st13/st13608.mt14.pdf

